
"Shetenr, Se8enniio, shetenr sheien okon,
Tosa iahte kakonte askSanak8ase."

TEHORISTORARAKON JOHN LOVELL.

1E69



i v



LETTRES.
PREMIERE LETTRE.

RATIKOSANENS KANESATAKE.

K.AUHNASAKE, 6 Août 1848.

KSAIEN OKONHA,

K8ennitentase aesesatahonsatate tsinahoten
enkiron, . nok se8erhek: iahtasonk8anikonrhaten.

Nene ietsinikonhratas niateionksetake, iah
othenon teiontsterista naesesannhike, naese8atatka-
ronni oui ; iahta tehonaterientare sesatonnhetston;
kasenniio othenon ahontsennonniate ne rononha,
iaseronhatien nise aesesatkaronni. Orisiio, k8aien
okonha, tokat aietsiion nonseronnitakon aes8atien-
tahninonnionseke, iosnore aksekon aonsahatihneka-
kastake; senha kati -iaonsahotitentaseron, senha
ahontkaronnianion, senha ahonsanikonhraksatanion
ne Ra8enniio, senha aonsakanataksate. Ion8esen
non8a tsi iah othenon ·teseSariSaien nonseronnita-
kon ; skennen tise8anakere ; 8atonksiio naese8ari8ii-
ostonhake naesesenheiontiione nensesatonnhokten.
Se8atatitenr kati, k8aien okonha; tosa sesatate8en-
niiost, seserhek : tihaseton ne Rasenniio, iahte son-
kion8entsia8i ne kento, iah kati tesonk8a8i nii aon-
taiaksennonton, tesanikonhriak kati.



Ne kati sesehiarak tiotkon tsi raSen ne Rasenniio,
tosa satate8enniiost. Iah kati 8abi tasakorisa8ase ne
iontate8enniiosta; iah kati taiontste ne iakotate8en-
niioston, iahtaonsaiakotehiaronhase. Sesaterientare
oni, k8aien okonha, tsi iahte kaianerenseraýen non-
sentsiake naiakori8asase ne iakotatesenniioston;
iakoienas sahi ne kaianerensera, iakonnhotons oni
nehniiakoieren, nok tikate oni iakohresatha. Ok
kati tika8enniio, ne kaneka ne ronk8e enhatientah-
ninon nonseronnitakon, niahte hon8asi nethonaha-
iere, ahon8aiena, ahon8annhoton oni. Ne katiken
aierako ne ionttokha ? Enskat ethonihotiieren ne
ietsiiasterista, ne ok ne ronneron aiakotokense, tosa
aiontenno8ente tsi tokenske raonasenk, tsi tokenske
rotikseniatseraien nethonahatiiere; iah nennee etho
tehotirihoten nasakotikenrenseronni; tokat ahati-
nonseseke nasakotikenrenseronni, toha 8ahi kanatak-
8ekon asakotinnhotonke, ia8etosanen asakotikaronni.

Ionehraksat oni, k8aien okonha,tsi arekho taese8a-
nikonhraientane tsi iah etho tehotirihoten ne ietsi-
ribonniennis naietsikenrenseronni; ionehrak8at tsi
iahtesesattokas tsini sakotitenranions tiotkon niate-
senniserake; ok se tahonnonton nahonnehre tosa
onka tsiakitenr, akaonhaa iontatiatakennha; iah
kati 8ahi tesegakahriio ak8a. Tsi sakaonsentsiasi
nonontiio kosa, iahte sakônnhaon nahoten asakoti-
tenrheke, iah oni te sakonnhaon, asakotiraksenni-
heke kanon naieienthotake; taini thotirisaieri rati-
nonses n'asakotiraksenniheke, nok tiotkon rononha
raona8enk nonsentsia; nok oni tokat akte aonsai-
ente nonkse on8e, tiotkon ki rononha raona8enk;
ethone onseronni asakotiteron, iasetosanen neùnee



ahontsennonniate. Nok iahta tehonaton8entsioni
nahontsennonniate ne rononha tsi sesenteron; ne
tehonatonsentsioni nise aesesatsennonniate, aese-
8aiohteke, aesesaienthoseke; eh naontase skennen
aetsionnhekon, naietsiienasase oni tsinahatikseni.
Ok eken kati tatsisesanonseratonseke tiotkon ne
Rasenniio, kanaktiio hetsisesanaktaraksenni non-
8entsiake. Iah othenon te sesakariaks tsi ratiteron
ne ietsirionniennis, iah oni nononsatokentike, ia8eto-
Sanen se satekenat ne taioserat ne 8atek8isas nonon-
satokenti; iah oni nohaha tesesatsterista; ne ok
ieken ne ise aesesatatiatakennhaseke. To onte na-
iontsennonni ne kenraken niienhnoten, iakotente-
nions non8entsiake, netho nasakotitenre taini ietsi-
tenron nise ?

Sesatsennonniatskonhak nisa, k8aien okonha,
tosa se8akenronnianion tsini ietsitenranion. Kane-
khere tehoiatoreton nonontiiokosa tsinihoieren tsi
sakosi ne ratitsihenstatsi nonsentsia, iahte sakosi
nonkse, onse; iah kinaa tehonnhaon ne Ra8enniio
nasakaon nonkse onse. Onka kati nonsa aiekseni
noia nonsaieiere ? Aksa iah onka ; iah oni ne kora
nak8a rakoratserak8eniio, aseken kaianerensera
iotonhon ne iakaonsentsiaien; iahte hokseniatserai-
en ne rakoratserakseniio nasakaonsentsiaksa ne
iakoiatonseraien. Ie8eiente ki naa ne ietsinikon-
rhatennis. iontons, rotiiatonseraientakse naonnise,
nok sakotiksen. Tosa se8atontat netho ni kano-
sentoten ; katiken kaneka tekeni takaiatonseraien-
take, noia naiako8enhake, tokat aese8aientake nise
iahtahatiientake ne rononha; nok tsi rotiien ne
rononha, iah kati taonton naese8aientake nise; aon-



takaientake sekon tokat korahne, tokat onontiioke
ne kaiatakseniio, ne katke aesesaientake tsinahe ne
tekananetaksen; nok iakoiohaon kati. Rotennhaon
8ahi ne kora aiakesake naese8aientake, ne ok rot-
senrion tsi rononha raonasenk ne ratitsihenstatsi;
iahte iakotsenrion nonk8e onse aiakosenhake, iabse,
k8aien okonha, te iaksanensksas ne iaksatsibenstatsi,
ii 8ahi karionniennis ne tosa aienensko, ténnon ken
ii aiaksanensko! Katke aontaionksari8asase ne
kaianerensera netho n'aiak8aiatotenhake, iah se oni
nii tesonk8anphaon ne Ra8enniio naiak8anensko ;
ii 8ahi senha aiaksatkaronni; ii senha iahta tasonk-
8arhoton ne Rasenniio,ken oni niiorisa aiaksanensko.
Sesa8eiennatsanit kati tsi taksennis: ratinensk8as
ne ratitsihenstatsi. Ok kati tiiori8akon ionksate-
Senteton natonSesentsera okon, tenhnon ken aia-
ksanensk8aseke ? Aesesak8eni katiken nise ethona-
ese8aiere ? Tokat aese8akseni, iah ki nii taiaksak-
8eni; iak8anonses nii nasonk8entenre ne Ra8enniio ;
ne sahi aorisa ionksatathonkariakon nasaksatoratse
nonk8e, naiakinikonhrafsarisi, tosa aieintaton non-
8entsiake.

Se8atkatho kati tsini' ionk8aierenhatie, nok se-
sathontat tsini k8aierases tiotkon, ne ok iaksa-
tonrietha naese8atsennonni; ia8eronhatien tsi iahte
iaksak8enies naontak8anikonlraieritseke ; ii ki
teiaksaiatoretha ne tosa aese8atkaronni; iahte
iak8ehre iah ken Rasenniio te sonksanikonhrataas
tsini iak8aierha, aseken tiotkon saksari8aiennis na-
hoten se8arisaien nok oni nu nahoten ionksarisaien ;
Tsi kati nenhaiere tai ensonk8anikonhrata, etho ne-
niaksaiere ; tiotkon kati aese8atsennonniake, aese-
8erheke tosa iaksatate8enniiost.



Aksah se8anikonhrarak, k8aien okonha, tiotkon
eniontkaronni ne ronsakenrenseronnis Ra8enniio
rosennenhase, aseken enhorisasase ne Rasenniio
ne ronnhas. Tsinahe tsi karisate ne karisiioston,
ethotsiiot; iah oni ni te saksanekennis ne Ra-
8enniio nasakohre8ate ne ionkikenrenseronnis; ok
eken nu teionksaton8entsioni tosa asakohresate;
nok iotkate iahtasonk8a8ennarakse neh nahoten, ok
eken senha ok asakohresate. Tokat iah he tense-
8aierane tsini sk8arharatstenni, on8a tsiok 8ahi
enhonak8en ne kora, ensakosiraksa; iah oni nonkse
tahon8annhane tsi etho. nenhaiere; Rasenniio
enhonnhane; raok8ire kati ne Ra8enniio n'etho-
naia8en.

Sasesatatresat, k8aienokonha; shetsisesatatre-
8aten netsise8ahniha,* se8erhek : sonk8anoronk8a ;
skennen kati taontatsisesanikonhraienheke; 8ahon-
nise si honikonhraksens ise se8ari8a; iori8entaon
tai enthonnhe ne Rasenniio; tokat aonksatkaton
naietsinikonrhatenniheke ne ietsirionniennis, iahta-
keri8a8ase, ak8ah taontaktane tsi se8enteron, ise
ak8ari8asase, ise aksatsteristase. Nok iah nonen-
ton tesakatkaton nethonahatiiere; ok eken ieioto-
hetston tsini totiri8aieri tsi tekkanere tsini hotiie-
renhaties; iahte hatiksenies nahont8istatienite,
sakotitenratonbaties tohka ni8ennia8etserashen nia-
tesenniserake ne iakotentenion, iahte iakaonsen-
tsiaien naieientho. Se8atatiatakennha niha, sesai-
otek non8entsia; te8anistenha non8entia, enion-
k8anonlenseke nente8anoronksake, ethonihannhaon

*Nene A8ENNENHA8I kenha, M. DUFRESN]gl
alors Directeur de la Mission.



s
ne Ra8enniio; onsentsiokonson kati se8esak naet-
sionnhekon, tosa nonseronnitakon, ne ok iontonnhi-
saks onseronnitakon-niahte iakaonsentsiaien.

Ken kaien tsi sesaton: totati ne ratsihenstatsi
kosa,t iah Sahi te iotokenhon; oktathoskenniase tsi
tahatati, iahta tehoiatoreton, iate iakohiaton, nok
iahteshoiatoreton ohnaken tsi iahtaonton nethonaia-
8en. Etho ki niiasens nonsentsiake ; iahtetsieiator-
etha niah aksa tateioiatoreton nothenon. Tenh-
non ki iah etho te horihoten nonsa shonsako8anen,
nok oni tsinihati; aseken ne ok rontkathos naese-
satkaronniane nethonaiasen tsini se8arihoten, het-
sitsion kati ne Ra8enniio, seserhek : raonha iahteson-
k8a8is, se8ennikonhriak kati; iah ne tionkse tetite-
8ennontons non8entsiake.

Ethoniorisake, k8aienokonha! Satksanonseraton
se8ak8ekon; ii 8akiaton.

Tharonhiakanere.
JOS. MARCOUX,.

Ptre.

f Feu M. QUIBLIER, ancien Supérieur du Séminaire
de Montréal.



DEUXIEME LETTRE.

SE8AKO8ANENS KANESATAKE.

KANAHsAKE, 16 Janvier 1849.

8atk8anon8eraton sesaksekon Rasenniioke.
Tsini kaha8is non8a teiontatenon8erontha nonkge

ne skennen takenhake, ise, K. O., tiotkon ish sken-
nen teken; tekanikonhrake, tekentioksake taisesana-
kere ne 8ahi ras8ens ne Ra8enniio ; rahasi non8ent-
siake ne skanikonhrat akenhake ne iakorisiioston,
skarisions -tsi iakori8iioston niah skennen teken.

Ne aorisa 8akeron aonsonksahtako naksanikonhra-
seronni, aseken tsi ionkroris ne Kanesatakeronon, ok
he niieheiot, iah othenon tetise8atonne toini ietsito-
katenni naontakarisaierike tsi se8anakere. 8ahon-
nise oni sihakenikonhratas ne Ra8enniio niaonsak8a-
iatonse. Tsiniiot ne katerahiataksa, ikehre: kane-
khere ori8akon, katke ienhontontate, senha kati ok
tehotorarakon ne Ra8enniio nakenikonhra nethona-
kiere; tiotkon 8aton tsi tekahontakaronte, shetenr
taonsahontkakarisi; onen kati 8akatontate; 8akehre
tokenske kinon kenna rakennhas ne Rasennio na-
ksahtarhase. Nok nahoten aonsakiron ? Ne
rr8anontonnis ne Sonk8asenniio ti k8aterennaien-
nis, katon: nahoten, Se8enniio, aonsakiron, iahse
tehonnehre aiaksatontate, ok eken ronaterientashon,
ronnehre, iah othenon taiaksatontate.

Ionehrak8a ki oni, K. O. tsi tisesarisare, isesebre
eniak8akseni eniaksaiena akoren akosenk. Ethose
niiohniron tsi raona8enk ratitsienstatsi tsi nonni
se8anakere, tsini iohniron ne ronon8entsiaientons
tekaniatarekon tsini kaniatares ken kaniataratatie;
iah non8enton tahakseni ne kora asakaonsentsiaksa
ratisennason ; iah oni tahakseni asakoksa ratitsi-
henstatsi. Rasatste sane ne kora ; nok senha ka-
satste ne kaianerensera. Tehotiiena sahi, onen
oieri niioserake tsinahe, ne ratianerenseronnis
skaniatarati kosa, nok oni ne ratiianerenseronnis
ne kento; nok oni ne kora kosa skaniatarati ko8a,
nok oni ne kora ne kento, ron8atihnirati ne
ratitsienstatsi Tiohtiake tatiteron tsinikon ro-
nonsentsiaien. Kanekhere iah, etho tahotiieren,
nahotirisatsenrion niah raona8enk takenhake ;
ronatkense raotiiatonsera okon, (sakatkense oni
nii) nok iah kaneka tateiotieronnion tsi rotihni-
non naonnise, nok oni rotikariakon, arekho tsi
ienakere nonkse onse Kanesatake. Aksa ronne-
ron aiakitenre, kason nithonenon ronnere aia.
k8arisiioste ; etho kati non nisakotirak8enni, tsinon
ni seSenteron nonsa; nok iahte sakona8i, ne ok ne
sakotirak8enni nahononnhekon; tiotkon ki raona-
8enk; nok oni eren aonsaiente nonk8e onse, tiotkon
raonasenk; aksah raona8enk onse tsinen8e.

Ethoni ka8ennoten ne raotiiatonsera, rasennare
nonontiokosa; rasennare Korakosa; ratisennaron-
nions ne ratiianerenseronnis. Nahoten kati
sekon tetsiotonsentsiohon ne teiakotkaksarision ?
Tosa, K. O. tesesateronsek, aseken osonsakon
ense8aiatenne, ne sahi rasen Sonk8a8ennuo on-

sentsiake sireskse. Eh se nihorisison ne Rasenniio
tsi iah ise tese8asenk; ensesak8eni ken taese-
8atkenni ne Sonksaiatison ? Se8anikonhrarak, K. 0.
aseken tesakoiatoraraks ne Rasenniio ne iienhre
taiaksatkenni ne raonha. Ok taionnikonhriake
nonsentsiake nahóten iahte sakosi ne Ra8enniio;
iahte sonksasi naeteserheke ok taiakiksa, ne ok
sonksa8i aetesahninon nothenon.

Iontons tsi ionkrori: Skaniatarati kosa 8ahonne,
iahtahonnikonhriake. Ok tilatesesaratietha kati,
ok eken senha ense8atkaronni oksesatieren. En-
k8ahrori ken tsineniasen nethonensesaiere ? K8ah-
rori niha. Nene renteron ne kento kora, ohenton
ienhaiaton, enhatrori ne raonha tsini sesarihoten,
tsi iah othenon tesesatahonsate tsi robtare, nok tsi
rotihtare.ne ietsirionniennis. Oh kati nensesaiata-
8en ? iah taietsiiatkahtho, nok enseSententane.
Katiken iahte iakoterientare skaniatarati kosa tsi
raonasenk ne ratitsienstatsi? Rononha ne ront-
sterista nori8a rotihniraton tsi raonasenk. Se8atati-
tenr nisa, K. 0.; tese8ateron8eksi, sesennikonbriak
tsi iahtetsise8asi ne Ra8enniio.Tosa aontese8atoktase
tsi hetsise8a8i ne karonhiake aesesatsennonni, nenie-
tsisennaraksake ne ietsirionniennis. Nene sesaiote
non8a natate8enniiostatsera, tokat ne ense8astonte ne
kennon8eha tenshetsise8aiatatironten ne Ra8enniio ;
tenhnon etho nenhaiere entsisesahre8ate tsiniiot
tokenske aese8ak8enion aese8atate8ennuoston, ase-
ken ehnisesanikonhroten; iahse ne ok teha8en ne
Ra8enniio: " tosa senensko," rasen oni: " tosa sas-
kaneksek akoren ako8enk naserheke akenensko'

Tosa, K. O.&sesari8arako tzinahoten katon; ehni-

hakennhaon ne Ra8ennuiio, tsi iahte se8atahonsate
hetsisesaniha rohtare rotatenikonbraksaton tsinisesa-
riboien, nok ohnenhaiere ? iah 8ahi tahakseni tsina-
hoten se8aton ; ehnihonnhaon ne ratsihenstatsi kosa,
ehnihonnhaon nari8a8akon tsini haierha ; nok oni
oia ahatien, eh oni "nennee nenhaiere; iah se tetsi-
ontsiaE8arisions ne iakoiatonseraien. Tese8aiatoret
nisa.

Kento Kahna8ake, ratik8ekon ne rotiskenhrakehte
ronnerhak8e aionkiion ne ratiko8anens ahonatienta-
hninonron onseronnitakon, tsini- hotitent non8a,
iah othenon ak8a tatehonatentson tsini 8akannhes.
Iahte hotik8enion ne ratikosanens; ronen kaientak
noiente, tosa aionnakerako, niahtenskaientaientake.
8aonkennhanne nakehrori ononsatokentike; oksa ok
kati 8ahonnikonhriake ; iah nonsenton ne teshona-
trori: aseken ok sa ok asakotilatonseron ne ratiko-
sanens, enskat oui ahontientahninonra onseronnita-
kon.

Keri8ahronkas oni n'Aksesasne, onen ftniot 8a-
thatitaste ne ratiko8anens naiontientahninon ako-
ren tienakere, aseken 8ahonttoke tsi eso tonterako,
ronon8entsio8anen sane nennee. Tsionhaa katiken
ne Kanesatake se8anakere ehnaese8aiere, iah se ise
teeaenk ? Nok oni naesesaiatak8eniioke, sekon
iahte ioianere naietsiion ne rotiskenbrakehte neh-
nahatiiere ; sotsi kanoron nohnaken iahtenskaien-
taientake, ne ietsien okonha, ietsiiatere okonha
tsinense aienakereke. Tosa kati seserhek: oia nii
naiak8aiete taini ièierba ienakerenion sesatatekenha
nonk8e on8e; se8atatiatakennha tsiniiot tai hetais&
8a8i ne I-a8enniio; iah se taontahonBennontonse,

.1 I

Sase8atatreSat kati, K. O., -Rasenniioke niare,
tenhnon hetsise8anineha. Sesaniseriio naesesa-
kabriiohake; iah kaneka taiekseni iontaterionnien-
nis tsini haierha; iasetoSanen sakotsientani sakonon-
k8atserasis, iasetosanen ka8istake satekenat ne tsio-
serat tsini haierha, ok se tahennonton niah etho
tahaierane. Sesatsennonniatskonhak nisa naese-
Serheke senha asonksentenre ne RaSenniio. Tosa
se8akenronnianion tsi sakotenranions ; tosa oni se8a-
ri8arako tsi oia natehaierha; kanekhere ken ehniio-
teri8ison ne ronsanoronk8a, ne senha -asakoiataken-
nha ; ethose niiot nonsentsiaksekon. Aksekon
hetsise8anoronksak, ethone ok satenhaiere aksekon.
Raonhaa sahieenhakseni natsisesaiatakennhý non-
Sentsiake ensesententane, tokat ensesanonsakten,
nok senha nentisesenbeionsere; hetsisesanoronksak
kati ok eke'n ; iah se othenon tehahase ne sesasenk,
iabte iaksanensksas ne Ra8enÙîiýsiõ aseñnënhase ;
ii tenlinon iakinnhese nonkse naienensko. Enionki-
kenrenseronni, iahte io.nksanikonhraksens nii on-
k8ari8ake ; ne ki ionk8 inikonhraksatak8a tsi enion-
tatkaronni ne ionkistens, aseken ne se ensakoriSa-
Sase ne Rasenniio ne sakonnhas.

Aiasen kati, se8akosanens, iataonsesesaiatorete,
skennen aonsese8atatonni, skanikonhrat aonsetsion-
ni tsi nonnicse8anakereRasenniio atsitsesasenniioste
tsi tsionnhe; ne senha aesesaskennha ne tosa aesesat-
karoini nensesatonnhokten. Enskat ok sahi ion-
k8aien natonnhetston; ne kati senha tesaterien.
tharen naontsennonni. Enionkionsentsiakateke,

-enionk8asistakateke karonh'iake; enionksanaktiio-
hake, iah othenon tataionk8atoktaniheke, iah onka

taionkiksa, iah oni taonsetesenheionsere; etho kati
nonk8ah, K. O., nionksatieratonhak, katiken tonii-
ore tionnhe ? Iori8entaon nense8atonnhoktane ense-
8annhaten tsi nonsa nise8aierha, ense8erheke, tosa
èthonaonkieren. Senha kati ioianere on8a ok etho-
naesesaiere; tosa se8aiotats ne 8atehenseraksen;
ak8a se8enron : onen, rakeni, ionksanikonhraientaon-
hatie, 8asonk8entenre ne Ra8enniio, saionksanikonh-
rotonhatie; saiaksatka8e tsini ionk8arihotenne; aon- t
sesanikonrhen kati; onen sakion nonk8atonnhetston
taonsask8asniene Rasenniioke ; askion ne karon-
hiake aiak8atsennonni; ia8eronhatien non8entsiake.

Toni iotsennonniat, K. O., nethonaese8aiere I
Rinekennis kati ne Ra8enniio nahaterennaienhase-
nakesenna, naesesaiena tsinahoten katon.

Ethoniiorisake, K. O.; ak8a tonsak8anon8era-
ton, se8ak8ekon, se8aniakhon, nok ietsiien okonha.

E 8akiaton,
Tharonhiakanere,

JOS. MARCOUX,
.Pt-e.



TROISIEME LETTRE.

RATIKO8ANENS KANESATAKE.

KAHNAAKE, 12 février 1849.

* lahte kerhak8e ok sa ok ionsaksahiatonse; tsi-
niiot ne '8akerharek8e ne taontask8a8enna8eron.
Nok tsinakahronke non8atsi- tsini hatisennoten no-
tiake ne kanesatakehronon, ne 8ate8aksterihatak8e
naionsakatati tsi sesenteron. Tosa, K. O.se8as8S-
ten tsi iahte k8ak8atstenni, eh se nihakennhaon ne
Ra8enniio, naontk8ahtako naonsesesahaharane, ne
tosa aese8atatkaronni.

Sakohrori ne kento kanesatakehronon (aiasens
taionkiatatkenke) ra8en: "ne aorisa iahte iak8a-
"tontats aiak8atatsennaren ratsihenstatsine, iah se
"teionk8aterientare toni kaiatonseroten: tokat en-
"sonk8anikonrhaten ohnaken; enhenron: nehnaho-
"ten se8atatsennaronnions." Kanoron, K. O., tai
ieiche ne tak8akenhronnis ne Rasenniio sak8a8ennen-
ha8e; iah se taese8ari8atsenri ne tokenske iakini-
konrhatenniheke nonkse ; iak8as8ens nii ok eken ne
kanikonrhatha.. Ne sahi ne ise se8aiatonserison,
korahne iese8atennieton, iah-tiiaieht8e'tsini tsse8a-
kenrenseronnis, tsi sesahtare, netsisesahniha; toha
ki tsini hon8aierhak8e Sonk8a8enniio Sita4eronon,
he nitsise8aierba.

Ne kati ioteri8ison naonsese8arisi tai ethoni-
gefseei aselen iahtatese8aiatorçton toi onosç

sesatsta ; ne kati ok aorisa aonsaiontatsennarako
tsinî iakoieren tsi raton aonseseSatatsennaren.
Eh se nikarihoten nonsentsiake: e8ennake ion-
tatkenrenseronnihon, e8ennake entsierisi, esennake
entsiontatresate. Nok kaiatonserake iontatken-
renseronnihon, kaiatonserake ki entsierisi; entsion-
tatsennaren kati tsi iah etho tetsiakoaikonhroten.
Etho ni ionksannhas ne karisiioston, tosa nohnaken
giontonheke: iah se te shonatatresaton. Aseken iah
tahatontate ne Rasenniio ne iah ori8iio teken tsi
tsiakotatreSaton.

Ne kati aorisa,. K. O., ihrere netsisesahniha:
oh sa ok iaontkontak8e aonsonterisaseronni ne
skennen aonsonton skanikonhrat akenhake netsi-
sesarionniennis. Iah se ehtehaiatoten netsise8ats-
terista ne tahonsanikonhraraseke; iah nonsenton
tahakseni tsinahoten iakasen ne kento ; sotsi ioten-
nosent. Niiaorisatsanit kosa naiontatsennanensko;
teiakotentson naiontatennhoton tsi iontatennhoton-
ksa neh naieiere. Sesatontats katiken ne se8ani-
konhrakon nahakseni ne ratsihenstatsi netho naha-
iere ? Kanekhere, K. O. ne ok onte aiontontate,
neh nanoten, neh naiek8eni nakaonha ethonaiei-
ere.. Kanekhere are othenon sesari8akenserak8a
naeseateri8ateko ne tokenske aonsese8atatre8ate ;
nok iah onte tokenske etho tese8anikonhroten nae-
seserjheke neresake nasonk8asennanensko.

Tetsisesarhoton niha, K. O, netsisesaniserasi ne
basenniio; taiohetsta sahi taini tsisesaierha. Tioh-
tiake sihenteron, eso 8ahi ioserake ieshenteronta-
kee, kantak8ekon ror8anoronksak8e, rqn8a8enna-
3pQaksak8e oni, aseken iah nonsenton tesakoni

konrhatenni; ak8a oni ronsannhatenhon sonsasa-
koiatonti.' Iah othenon ne raonha te tonontonhon;
sahosennarak8e ne ronsakosanen; ok tahennikon-
briake, sabrere: Ra8enniio iehak8atoris tsinonni
ionkenatonnis; iahte kaien noia ne ionhronkha,
tosa kati seserhek : iah ken Ra8enniio tesonk8ani-
serasi. Tokat oia ahenterontake, ahakseni ken
noia naonsahaiere tsinihaierha ne raonha? Iahten,
ehse nihonsannhaon ne roko8anen, ni8ennak8ekon
narisasakon ; akiron oni: ni8ennak8ekon ne kora.

Tokenske K. O.ak8a tesakatonharenron tiotkon
ne sesarisake, nothénon natsisesaiere ne Ra8ennuiio
ne taonsese8atkak8arisi. Tosa niha tese8ateron8ek.
Se8atatitenr nise, ietsitenr oni ne sesaniakon nok
ne ietsiien okonha; tosa hetsisesarisanon8aks ne
Rasenniio ne kak8iro8anen aratste natsisesanon-
Sareke. Sesatontat niha tsini k8aierase ; tosa
se8erhek, nene saksaniha ronnhaon tsi tesonk8aia-
tonnis; iah nonsenton tehakenekenni nak8aiatonse;
i takennonton, aseken, k8ahrqri 8ahi, tsi ikehre:
Rasenniio rakenikonhrathen naksaiatonse.

Tsinahe iesakk8athon sesanatakon noia tsaton-
takonsasksenhase, sese8ata8eiate Sasatis raotio-
k8ake, ethonahe. senha k8anoronk8a, etho nahe
senha teksaterientare naesesatsennonni. 8akeni-
konhraksenhon kati sakahronke tsi nahoten te-
sesentaksatenniton 'netsise8arionnienni, onosen ia-
kotston tenhnon iahtesesatennosenton ; iahte seSe-
ron: otkon isere takeieronnion, aonsakeksa tsi ia-
korisiioston. Tese8aiatoret nisa, tokat ne Sonksa-
senniio aontahotenniete ne raronhiakehronon tsi
sesenteron, ise8ebre ken, asonk8arisa$ase tsini sea-

rihoten ? iah nonsenton tatsisesarisa8ase, iah oni
tasakoriSasase ne ietsinikonhraten tsini sesaieren.
Tosa kati sesateraiatak naonsesesatatresate. Se8ate-
rennaien tsionhaason, nok etho nase8aier tsinentsi-
se8anikonhratane Rasenniio. Sasesarisitsini sesaie-
ren; sase8atatsennaren naonsese8atatsennarako,
ethone onen skennen entsietsironksase; ethone se-
8a8enk ne skarakesatha, naese8aiatarane oni; etho-
ne taonsese8aterahneken ne Ra8enniio naonsatsise-
sentenrheke tainense sekon ense8eseke non8entsiake.

Onen niha, K. O., se8ennikonhriak, sasesahaha-
rann, iah se skennen tesesennontonnion sesanikon-
hrakon tai hetsisesakenrenseronnihon netsisesari-
onniennis. Aonsatsisesanoronk8e, entsionsesenhake
se8anatakon nok se8anikonhrakon; ak8ekon satese-
baier; ne tekarensaron tsiakoseronni ne iakotaksa-
tonne; ne ensakorisasase ne Basenniio, ne ensako-
tenre.

Etho ok K. O., nonsa nask8asennaronke; 8at-
k8anonseraton ne se8atatien okon, aiasens skani-
konhra aonsetsionni tsini hanonses ne Sonksaiatison.

Ii 8akiaton Sose Tharonhiakanere,
MARCOUX,

Ptre.



QUATRIEME LETTRE.

SESAKO8ANENS KANESATAKE.

KAHNASAKE, 7 mai 1849.

Arekho, ksaien okonha, taonsaksasennaronke.
Ionkrorihne sane ken iosere, iakasenÙe, tentiesaia-
tonse ; nok iahte sakatkahton. Kanekhere iahte
se8aiena tsini ksaierase; kanekhere tise8ari8are
tsini se8arihoten, tesesarihoroks nak8ah taese8atka-
k8arisi; iah 'se kaneka taontaien nonsentsiake
naiek8eni aietsirisasase, ne ki 8ahonni sakeron:
ak8ah ahontkatho ne ratikahrake.

Ken nonsa sak8atenniethase tekaiatonserake, on-
seronni kasennontak8en, nene tekananetak8en ne
korahne tkakerpn ne kaiatonserakseniios, ne akoia-
tonsera ne iakaonsentsiaienton ne kaksas; aseken
se8aterientare onen tsi ne ok iakoien ne tekananeta-
k8en ; iah kaneka teieha8e ne kaiatakseniio. Ikare
oni, ne nashenhaton, ne ratiianerenseronnis rotiri-
sahniraton tsi raona8enk ne ratitsihenstatsi ne ka-
nesatake, rotatsennare ne kora. Iah kaneka teia-
koien ne senha ioiatonserahniron. Se8atennhan
kati nakonsasennahnoton, aksah aese8anikonhraien-
tane. Ietsinatonhas oni ne ietsinikonhrathas taini
se8arihoten ; iah onte ne taonsahatiiere nenhont-
katho; iahtaonsahatikseni nahoniron: ise sesasenk
tsionk8e on8e; sesa8enio kati naese8atientahninon-
seke. Iah ne taonsahontonheke nenhatikaheubion



20

ne tekaiatonserake, nonsa ieksatennietenni. Ise
ki sesa8enk, 8akion naese8ateseienton, tosa nohna-
ken iataonsontieronnion tsi sesanakere.

Ionnhaten naksah, KO., tsinensesaiatasen, iah nii
aksah te k8arisahestennis; saetsiiatahtonte. saetsini-
konhthaten ; nok sotsi ok sa ok sesatontaton.
Ohenton aesesarisisakon, iah etho taiasenhon, iah-
taietsikenrenseronnihon ne ietsirionniennis ; iahta-
esesaiatonserison niahte kaiatonseriio, titkahere no-
nosen, ne korahne iesesatennieton; ronehrakohon
nak8a ne kora tsini ietsiierha ne ietsirionniennis,
aseken sakoienteri tsi iah othenon etho te hatiia-
totens tsini se8a8ennoten. Totirisaieri tiotkon tsi
ietsiiasterista, etho nihotiksenion; ne ok enskat
iahtahatikseni nok taesesatiesate ne raononsentsia.
Ka onte nonni ieteron nonsentsiake netho naieiere.
Iorisentahon ne ieiatakseniio ne entionnonton :
enionnikonriake niahte ieiatakseniio, enienrheke,
iah kinate sonksasi ne Ra8enniio.

Ne nii, K. O., kennhatenstak8a, tsi eniokaresate
sesatonnhetston Ra8enniioke, eso sahi onen tsi iot-
siiohahon tsi sesari8iioston ne aorisake; ne ki sate-
nientenstakon iahtetsisesarisa8ase ne Ra8enniio.
Ratitsanis na ne Ra8enniio ronsasennenhase na-
honnosente, nasakotikenrenseronni ; ratinonses ten-
hnon niiatekon asakotitenranionheke; nok rononha
tenhatiiatorete tsinenhatiierhake, tsi kiens ni honY-
nehre, etho onte nihanonses ne Ra8enniio. Etho
ni ionksanikonhroten, aksah iah othenon ethlo
teiak8aiatotens tsini sesatroris sesaiatonserake, ka-
tiken aiaksakseni naiaksahasenseke niahte sennise-
Take, naiaksahasake akoren ako8enk ? -

Sesarisaneraks kosa kati, K. O., tai ethonisesani-
konhroten, taksasennotas, taksennoSentanionnis,
taksasentennis, nok sekon ksentenre, iahteiaksanon-
8es aonsaiaksakariake. Tsi ki nisonksannhaon Son-
ksasenniio, ksahretsiarons aonseseSatatre8ate : iak-
8aterennaiens natsisesentenre ne RaSenniio naonsa-
tsisesanikonhraksarisi, tosa isinison naeseSatatkaron-
nionhatieseke. Iahte tsiakonaktiio nonsentsiake
nonen sakonak8ase ne RaSenniio. Oktisakate-
rientare, K. O , iah skennen te sesennontonnion
seSanikonhrakon tsini se8aierenhaties; ohniiotieren
kati, ok sa ok skennen aonsesesatatonni, aonsesesa-
risaseronni tsinatese8aterientaSenriehon, iaseronha-
tie niah aksa taese8anikonhronnike tsini seSaieren,
tiotkon ki aonsatsisesanikonhraseronni netsise8ah-
niha tsini tsisesanikonhraksaton, aseken ethonihori-
8ison ne Ra8enniio, aonsaieseronni ne iakotaksaten.

Oktiiorisakon, K. O., sotsi aionksaskennhasehe-
ke nonsentsiake aorisake; tokat kennon8eha ente-
Senheie; iorisentahon entesannhaten. Kennikaia-
nerenseroten Ra8enniioraoianerensera iakoskennhen
nakaonha akosenk, iahte karisaksen. Nok ne iakos-
kennhen iahte iakosenk, iekaieri oni tsini iontatto-
katenni tsi iahte iakosenk, onen ne karisaksen.
Tesesaiatoret kati nonsa: tiotokte ken teini ietsito-
katenni tsi iahte sesasenk tsi nonni sesanakere ?
Hetsisesahrori ne kora; arisasakon oni rakennhaon
nak8ahrori ; ietsirionniennis ronota: ion ne raotiia-
tonsera, tsi iohniron onse tsi raona8enk; rasennare
Nonontiioko8a, rasennare Korako8a, ratisennare ne
tehatiiatoreta ratiianerenseronnis. Nahoten kati
sekon tetsioton8entsiohon ? Tsi kati ok aiek8eni

nonk8e aiairon : iahtateiossathe ne karak8a, ethone
eniekseni aiairon: iahte honasenk. Nok tsi iahte
sesa8enk, nahoten kati aorisa aeseserheke ii aonta-
iaksennonton ? Ka onte ni ieteron non8entsiake
naontaionnonton niahte iakosenk ? Ne 8ahi roh-
tiasenraton ne Ra8enniio tsi rasen: " tosa satate-
8enniiost nakoren akosenk."

Se8ennikonhriak kati, K. O., tsi iahtahatik8eni
nonsa shontsterista tsi oktitotati naonnise ne ratsi-
henstatsikosa, iah kaneka te shenteron. Iahte ho-
tiiaton tsi totati, aseken tehotiiatoreton tsi iahtaio-
ianerenne; ak8a kon8aiats, ok ti to8ennatak8aton
tsi totati, iah aksa tehonikonhraientaon tsi nenia-
senne.

Iah kina, K.O., tahatontate ne Ra8enniio tsini se-
sanikonhroten; aseken ok eken 8ahi aesesakaronni.
Ori8iio ne tokat aesesakseniatseraientake naese8a-
tientahninonseke nonseronnitakon, aksa oksaok aon-
sahatihnekakaste ne sesaskenhraketetsera. Otska-
rat kati iahtakene noiente kenha; ok eken senha
aonsaiakotensteten, tenhnon otiake ne aiakoriote,
oneshon aiakoiatente. ilero! iah ken te sesani-
konlraientas ? Senha kati ioianere ahonsanatese-
ientonhase noiente ne ietsiien okonha, ietsiiatere
okonha oni tsidense.

Taksentenr kati, K. O., sasesatatresat; tosa te-
sesarihorok naesesatatsennaren aksekon. Tsi ki
ni k8ahrori onen: e8ennake iontatenikonhraksaton,
esennake entsiontatenikonhraseronni. Kaiatonse-
rake iontatenikonhraksaton, kaiatonserake entsion-
tatenikonhraseronni. Kaiatonserake kati sasesa-
tatre8at, seserhek etho ni hori8ison ne Ra8enniio.

Asennita sahi nonsa ne tesanistenha Onsari. To
kati ni kennitentase naesesentenre nonsa nok tsini
8ennites aesesaseiennentane, aonsaietsironksase.
atsise8atienhase oni, nok aksah aesesatonnien ne
tsionnhekon. Sesennitak eni nise, naesesanikonh-
rahnirate naesesakseni tsina te hoton8entsioni net-
sisesahniha. Aksa sesenron: Rakeni, onen tsion-
ksanikonbrotonhatie ne ionkiiatahtonton nonkse.
Ak8a kati, Ra8enniio asakion nonksasenna tsi
eniaksatatsennaren. Iah nonsenton, K.O., te iako-
tkaronnihon ne Ra8enniio ronsasi tsi iakotatsen-
nare, ok eken eso entsiakotehiaronhase naiontsen-
nonni.

Nok arahonne tohkara niiosennake taontaska-
8enna8eron, onen Sahi eso ksaiatonni ; ok ta tese-
Satote; tsiniiot iahtetsionsesksani tsi ksaiatonnis.
Rasenniio se rakennhaon iah nonsenton tehakenn-
haon netsisesahniha, ok ti honikonhriakon, ne ok
ne roterennaien, rorhare naonsese8ahaharane.

Tek8anonseratons kati sesaksekon sesatatiere
okon, aiasens aonsesesataseiaten ne skennen, naha-
Serientiio ne Sonksasenniio tsinaesesaiere sesakse-
kon.

Ii sakiaton ne ksaien okonha,
Tharonhiakanere,

MARCOUX,
Ptre

Extrait d'une lettre de feu M. MARcoux, aux
Iroquois du Lac, du Sault et de St. Régis.

KANESATAKEUHRONON, KAHNA8AKEH-
RONON AK8ESASNERONON ONI AKO-
IATONSERA, ETHO KARAKSEN TSINI
KA8ENNOTEN.
...... Tsiorisat sekon sesksasennaronk, k8aien

okonha:-
Raton ne Rasenniio oiatonseratokentike: Tosa

othenon niietsiier ne ionkesennenha8e nonsentsiake,
tosa ietsirisaksennihek ne khennhas, aseken ente-
ckhennhe. Tsinahe ehnithoieren ne Ra8enniio, ia8e-
to8anen iakotkahton nonsentsiake tsi iahtehonosen.

Nene iakoiatonserisahannhon 8ahonnise ne iako-
nikonhrosanens nonkSe,, nok oni ne karo nonksati
tiakoiatonnion tsini ia8enserons, ia8etosanen 8atro-
ris tsini -iakotkaronnianion niahtehonSatiiatanoron-
k8a ne Ra8enniio ron8aSennenha8e.

Rontonnions 'aksekon: Ne nethon" orihoten
nonsentsiake, iah nonSenton taiontk ako, ok eken
ne eniakotensteten ; nok oni nensakoterennaien-
hase ne Ra8enniio ro8ennenha8e, iorisentaon tsi
senha ok ensakohresate.

Eso iakoksatsehne, iakokatek8e; 8ahontatkon-
nienste non8entsiake. 8ahon8akenrenseronni ne
sakorihonniennis, ohnaken iakotentaon, aseken ra-
onha ethonihon8aierha Iesos, othenon nahon8aiere
ne ro8ennenha8e Ne ki raSen oiatonseratokentike,
RatikSekonne ca8enni : Enietsikenrenseronni.

ntonk8e, ii enionkkenrenseronni ; enietsiiateSeien-
ton, ii enionk8ate8eienton.

Eso ienakerenionk8e kennakeratsero8anens, ka-
nato8anens oui, teiotenonhianiton iakotsoko8ahne,
rohtonton ne Ra8enniio, ialh kaneka teskaieronni
tai ienakerenionk8e; ne iakostonton, iahtehon8ati-
noronk8ak8e ne sakonnhas, ron8atiri8ak8ennih-
k8e, nok tehon8atinonhianihekihak8e.

Ken se8anakerenion tsionk8ehon8e, ashen nise-
Sanatake, rakennhaon ne RaSenniio nak8ahrori,
naonsese8atatre8ate, naesc8atka8e tsini ietsiierha
ne ietsirihonnienunis ; ia8et tese8ari8aiena8akoii
ise8ehre eniakikenrenseronniheke: etho nense8a-
ierbake tiotkon, ok eken tentise8ententaonhatie,
nok ohnaken en8ahtoi oui nise tsi se8anakerenion,
akoren entsiontiatak8eniioste, nok kathonte tiien-
henhien ne ietsiienokonha; aseken ok tsiniia8en-
seron tsinahe, okhe niientsia8enne tsinen8e, iahse
tateshoteri8ateniennis ne Ra8enniio, iah oni non-
8enton tiiahori8aioha tsinenhaiere nasakotokaten
nonk8e ne iakotonk8etaksaton non8entsiake. Ti-
kate nenneh tsi ensakohre8ate tsieiatatson nenion-
tonnhokten.

Tak8entenr, k8aien okonha, sekon tohkarat niio-
8ennake aontakatati. Ne 8ahi eni se8akaronnis,
toha ak8ekon, KANOSAON, ne naori8anerahaksera
notkonseraksen. Ietsinosas ne kenraken niienh-
notens, tese8atatenosas oni nise, ne kaneka ostonha
8ahontsennonni, iekanihare ietsinosas ne ietsiri-
honnienni. Katke asakori8a8ase ne RaSenniio
nethoniiakorihoten, ia8et i8aks notkon neiatakon ?
oh se8atatitenr t8ionk8eon8e, ne ion8esen aesesat-

sennonni nakoren Sahontsennonni, naeseSerheke,
ahakon oni nii ne Ra8enniio nakatsennonni.

Ietsinoronk8ak ietsirihonniennis, aseken Ra8en-
niio hetsise8a8i. Ken 8aktare, onen katiatisas,
tokat iahte kariSes tete8atatkanere, iah kati ii te-
katatiton ; ne ok te8akaton8entsioni aese8atk8ata-
ko ne tsionk8ehon8e, skennen aese8ennontonnion-
heke non8entsiake, tsi aese8askennhaseheke ne sken-
nen akenhake tsi sesanakere, nahatsennonni ne
Ra8enniio, naese8atsennonni oni nise se8ak8ekon.

KArNASAKE, 15 Janvier 1852.
SosE TIIARONHIAKANERE,

JOSEPII MARCOUX,
Pre.


